
«Татарстан Республикасы Җир кодексының 333 статьясына үзгәрешләр кертү турында» Татарстан Республикасы закон проектына

АҢЛАТМА

«Татарстан Республикасы Җир кодексының 333 статьясына үзгәрешләр кертү турында» Татарстан Республикасы закон проекты (алга таба – закон проекты) федераль законнардагы үзгәрешләргә бәйле рәвешә әзерләнгән. 

Татарстан Республикасы Җир кодексының 333 статьясы белән масштаблы инвестиция проектын гамәлгә ашыру максатларында җир кишәрлеген арендагы торгилар уздырып тормыйча гына бирү өчен критерийлар билгеләнгән. Шундый критерийлар арасында – намуссыз застройщиклар гамәлләреннән (гамәл кылмауларыннан) зыян күргән гражданнарның – күпфатирлы йортлар төзүдә өлешле катнашучыларның хокукларын яклау, шулай ук намуссыз застройщиклар гамәлләреннән (гамәл кылмауларыннан) зыян күргән затларга ярдәм күрсәтү буенча чараларны тәкъдим итү өчен шәхси торак йортлар һәм (яки) күпфатирлы йортлар төзелеше.
2018 елның 1 июленнән дәүләт милкендәге яисә муниципаль милектәге җир кишәрлекләрен торгиларда яки торгилар уздырып тормыйча гына арендагы бирүнең Россия Федерациясе Җир кодексының 396 статьясының 2 пунктында билгеләнгән очраклары исемлегенә җир кишәрлеген төгәлләнмәгән төзелеш объекларын төзеп бетерү һәм застройщикның акчалары күпфатирлы йорт төзелешенә җәлеп ителгән һәм «Күпфатирлы йортларны һәм күчемсез милекнең башка объектларын өлешләп төзүдә катнашу һәм Россия Федерациясенең кайбер закон актларын үзгәрешләр кертү турында» 2004 елның 30 декабрендәге 214-ФЗ номерлы Федераль закон нигезендә зыян күрүче гражданнар реестрына кертелгән хокуклары бозылган гражданнар алдындагы йөкләмәләрен үтәүне үз өстенә алган юридик затларга Россия Федерациясе субъектының югары вазыйфаи заты карары нигезендә  Россия Федерациясе Хөкүмәте тарафыннан билгеләнгән тәртиптә өч яки аннан артыграк блоклардан торучы блоклы төзелә торган күпфатирлы йортлар һәм (яки) торак йортлар төзү (булдыру) өчен  бирүне күздә тотучы   31  пунктча өстәлгән.
Шуның белән бергә Татарстан Республикасында гражданнарга ярдәм зыян күрүчеләр реестрына кертелгәннәргә генә түгел, төзелгән килешү төреннән бәйсез рәвештә күрсәтелә. Татарстан Республикасы дәүләт төзелеш күзәтчелеге инспекциясе мәгълүматлары  буенча акчалары күпфатирлы йортлар төзелешенә җәлеп ителгән һәм хокуклары бозылган гражданнар реестрында Татарстан Республикасы буенча 20 объект һәм 968 граждан кертелгән.

Шул ук вакытта акчалары күпфатирлы йортлар төзелешенә җәлеп ителгән һәм хокуклары бозылган гражданнар мәсьәләләрен хәл итүгә юнәлдерелгән чараларны гамәлгә ашыру буена план-графикка («Юл картасы») 2018 елның IV кварталы нәтиҗәләре буенча 24 объект (Казан шәһәре – 14 объект, Чаллы шәһәре – 3 объект, Зеленодольск районы – 1 объект, Питрәч районы –
6 объект) кертелгән. 

Кертелгән гражданнар саны - 4 082, шулардан өлешле төзелештә катнашуга килешүләр 2 678 граждан белән, өлешле төзелештә катнашуга алдан төзелгән килешүләр – 1404 граждан белән төзелгән.

Федераль һәм төбәк законнары белән билгеләнгән очракларны аеру максатыннан Татарстан Республикасы Җир кодексының 333 статьясының 3 пунктының 4 пунктчасы формулировкаларын ачыклау да күздә тотыла. 

Үзгәрешләр шулай ук Татарстан Республикасы Җир кодексының 333 статьясының 3 пунктының әлеге пунктчаның  намуссыз застройщиклар гамәлләреннән (гамәл кылмауларыннан) зыян күргән затларга кагылышын бетерә торган 5 пунктчасына да кертелә.

Хокукый җайга салуның шундый алымнары шулай ук Россия Федерациясенең башка субъектларында, мисалга, Мәскәү шәһәрендә, Ленинград өдкәсендә, Пермь краенда бар. 
